
OHAR GARRANTZITSUA:

Ataza honetako ikaslearen orriak aldizkari txiki baten formatuan dituzu. Aldizkari-itxura eman nahi badiozu,
kopiak DIN A3 tamainan atera ditzakezu, eta erditik tolestu, ondoko irudietan bezala.

“KLIKA KORRIKA, 2019” B2/C1

HELBURUA

Ataza honen helburua da KORRIKA kanta ezagutaraztea. Horretarako, aurreko KORRIKA kantak gogora ekarriko
ditugu, 21. KORRIKAren kantaren egileen biografiak irakurriko ditugu, eta, bideokliparen laguntzaz, kanta
ezagutuko dugu.

PROZEDURA
A. AUuRREKO KORRIKA KANTAK

— Gaian sartzeko, ikasleei aurreko KORRIKA kantak gogoratzen dituzten galdetuko diegu, eta gogoratzen
dutenaz mintzatuko gara, labur.

— “"KORRIKA kantak” bideoa ikusiko dugu, birritan. Lehenengo aldiz, ikasle bakoitzak kanten arteko gustukoena
aukeratuko du; bigarren aldiz, nahi izanez gero, aukeratutako kantei buruzko oharrak hartuko dituzte.

— Ikasleek, bakarka, KORRIKA kantarik onenak aurkeztuko dituzte: zergatik hautatu dituzten esango dute,
KORRIKA horietaz zer dakiten...

IKASLEEI AIPATZEKO OHARRA: lehenengo KORRIKAKk egin zirenean, ez zen izaten kanta ofizialik, 8.
KORRIKAra arte, gutxi gorabehera. Ordura arte, hainbat kantu egin ziren KORRIKA girotzeko (Egan, Ake-
larre, Oskorri eta beste talde batzuek), baina ez ziren KORRIKA zehatz batenak. Egin ziren garaiagatik,
KORRIKAren batekin lotuta agertzen dira bideoan, baina, berez, ez dira KORRIKA haien abesti ofizialak.

B. 21. KORRIKAREN KANTA

— 21. KORRIKAren kantaren bideoklipa ikusiko dugu. Ondoren, hasieran taldetxotan eta gero denok elkarrekin,
kantari buruz mintzatuko gara, labur.



02 Irakaslearen orriak B2/C1

B.1. KORRIKA kanten egileen biografiak.

— Aldizkaritxoak banatuko dizkiegu ikasleei, eta 1. eta 2. orrialdeko testuak irakurriko dituzte. Irakurri ondoren,
bakarka, eskaintzen zaizkien esaldiak testuan kokatuko dituzte. Ariketa talde handian zuzenduko dugu.
ERANTZUNAK:

a-8; b-10; c-5; d-1; e-7; f-2; g-9; h-4; i-3; j-6.

— Ikasleek, taldetxotan, beste KORRIKA kanten egileak aukeratuko dituzte, eta, aldizkariko biografiak oinarri,
haienak idatziko dituzte.

— Biografiak elkarri azalduko dizkiogu, dagozkien kantekin batera, nahi izanez gero.

OHARRA: biografiak idazteko informazioa bilatu beharko denez, lan hau egun bitan bana dezakegu:
lehenengo egunean, musikariak aukeratu eta taldetxotan informazioa nola bildu erabakiko dute; biga-
rrenean, lortutako informazioarekin biografiak idatzi, eta elkarri azalduko dizkiote.

B.2. KLIKA KORRIKA 2019 kanta

— Ikasleek, binaka, eskaintzen zaizkien hitzen sinonimoak bilatuko dituzte kantaren hitzetan (3. or.).

ERANTZUNAK:

ARINEKETAN: korrika GORDELEKU: aterpe IRMOA: sendoa ZOLI: ozen
DAITEKEEN: posible HAUTUA: aukera ISIOTU: piztu ZIMENDU: oinarri
EGUNDO: inoiz HOTSA: soinua JOMUGA: helburu

— Kantaren hitzak ikasten saiatzeko, "KORRIKAren kanta osatzen” jokoa egingo dugu. Prozedura 3. orrialdean
dago.

— Kantarekin amaitzeko, ikasleek, taldetxotan, bestelako estrofaren bat asmatuko dute. Horretarako, nahi
dutena egin dezakete: kantaren estrofa bati hitzak edo esaldiak aldatu, edo erantsi, estrofa gehiago sortu...

— Estrofak ozen irakurri edo, animatuz gero, abestu egingo ditugu.

B. DENBORA-PASAK

— Denbora-pasak eskolatik kanpo egiteko proposatuko diegu ikaskeei: epe bat jarriko dugu, eta, nahi duten
bidea erabiliz (Interneten nabigatu, lagunei galdetu...) erantzun zuzenak aurkitzen saiatuko dira (4. or.).
Behin epea beteta, erantzunak talde handian alderatu eta zuzenduko ditugu.

ERANTZUNAK:

1-a

2-b . KORRIKA (Lontxo Aburuza, Xanti eta Maider)
3-c . KORRIKA (Akelarre)

4-a . KORRIKA (Xabier Amuriza)

5. aniketan, lasterka, antxintxika, korrika. . KORRIKA (Egan)
. KORRIKA (Tapia eta Leturia)

: 12. KORRIKA (Fermin Muguruza)

6. mugimenduan, misio bat, da kontsigna,
antiheroiak.

“"KORRIKAREN KANTA OSATZEN"” JOKOA

Joko honetan, "KORRIKAren kanta osatzen” ikus-entzunezkoa erabiliko dugu ordenagailuaren

pantailan, telebistarenean edo beste edonon jarrita ikasle guztiek aldi berean ikus dezaten.

Jokoaren helburua

— “"KLIKA KORRIKA 2019” kanta bederatzi ataletan banatu dugu. Atal bakoitzean kantaren estrofa bat dago,
eta jokoaren helburua da atalak osatzeko falta diren hitz guztiak ondo kokatzea (aukeran izango dituzte;
direnak eta zenbat faltsu).

Jokoaren arauak

— Ikasleek binaka jokatuko dute. Eskolan ikasle gutxi baditugu, bakarka joka dezakegu. Jokoa irakasleak
bideratuko du.

— “KORRIKAren kanta osatzen” ikus-entzunezkoa martxan jarriko dugu.

— “Gelditu” adierazten duen ikurra agertzen den bakoitzean bideoa eten egingo dugu.

— Ikasleei hutsuneak betetzeko denbora utziko diegu: paper batean idatz ditzatela.
— Asmatu duten jakiteko, bideoa martxan jarriko dugu.

— Prozedura hau errepikatu egingo dugu, kantaren 9 atalak osatu arte.




